
QUE É FEGADEM? 

FEGADEM, Federación Galega de Esclerose Múltiple, é unha federación de 

recente creación que nace a principios do ano 2011,  como resultado dunha reunión 

celebrada o 16 de decembro de 2010,  na que representantes das Asociacións Galegas 

de Esclerose Múltiple deciden constituírse nunha federación de asociacións sen ánimo 

de lucro, coa "finalidade de garantir a calidade de vida das persoas afectadas por 

esclerose múltiple e das súas familias". Ata agora visibilizouse a súa presenza a través 

da labor realizada polas entidades federadas que a conforman e que xuntan máis de 

20 anos na atención social e terapéutica a este colectivo. 
FEGADEM representa en torno a 1000 socios/as repartido/as nas 4 provincias 

galegas e desenvolve un programa de atención integral que inclúe os seguintes 

servizos: fisioterapia, traballo social, psicoloxía, logopedia, terapia ocupacional, 

atención domiciliaria, voluntariado e ocio e tempo libre. 

Unir as nosas forzas permitiranos chegar a palabras tan importantes coma as 

que levan os fins para os que foi creada: Promocionar, sensibilizar, potenciar, 

estimular, impulsar e promover.   

Fines da Federación (Recollidos nos estatutos no seu artigo 4º.) 

 Promocionar a agrupación de afectados/as de Esclerose Múltiple de Galicia.  

 Sensibilizar á opinión pública, administracións e autoridades sanitarias acerca 

da problemática persoal, social, emocional, asistencial e familiar que pode 

provocar padecer Esclerose Múltiple.  

 Potenciar canles de información e sistemas de axudas para as asociacións 

(tanto para o desenvolvemento de actividades con recursos propios da 

Federación como para o financiamento das mesmas), co fin de propiciar a 

integración social dos afectados de esclerose múltiple en todos os campos: 

educación, formación profesional, relacións laborais e sociais.  

 Estimular e promover a investigación científica desta enfermidade en todos os 

seus aspectos, así como fomentar a docencia dos profesionais relacionados coa 

mesma, para mellorar as posibilidades  terapéuticas e rehabilitadoras.  

 Impulsar a presenza de persoal voluntario nos distintos programas de actuación 

promovidos por esta federación autonómica.  

 Promover intercambios e encontros con socios/as de tódalas asociacións de 

Esclerose Múltiple. 

 

QUÉ OFRECEMOS COMO FEDERACIÓN? 

Dende a Federación neste 2016 se impulsa a necesidade de dar forma 

organizativa e planificada a labor a  desempeñar pola Federación.  

Nun intento de dar continuidade e compromiso a un servizo xa iniciado no 2014 

coa contratación de unha persoa a través das axudas da Xunta de Galicia con 

Programas de cooperación, a Xunta directiva en representación das cinco entidades 

que a configuran, conclúen que é preciso continuar nesa liña de profesionalización da 

Federación cunha nova contratación que faga tanxibles os obxectivos e finalidades da 

entidade e impulse proxectos necesarios para reforzar a labor das entidades 

federadas.  

O servizo que se pon en marcha novamente a finais do 2016 leva por nome: 

PROXECTO DE DIVULGACIÓN E SENSIBILIZACIÓN DA ESCLEROSE MÚLTIPLE EN 

GALICIA. 

As súas principais funcións son:  

 Planificar actividades dirixidas a dinamizar o movemento asociativo.  

 Actuacións administrativas asociadas ao proxecto de divulgación/sensibilización 

social entorno á esclerose múltiple, aplicando as tecnoloxías de información e 

comunicación apropiadas para xestionar a documentación creada. 

 Implicar a diferentes axentes sociais da comunidade autónoma na labor de 

coñecemento/divulgación desta patoloxía.  

 Organizar e coordinar ao equipo de traballo, supervisando e mantendo unha 

relación fluída entre as persoas membro. 

 Participar no deseño e mantemento da imaxe social da FEGADEM (nas redes 

sociais, webs, prensa, etc...) 

REXISTROS DAS ENTIDADES FEDERADAS 

PERSOAS ASOCIADAS NAS ENTIDADES 

FEDERADAS. 

 

 

TIPOS DE ASOCIADAS/OS. 

SERVIZOS QUE OFRECEN AS NOSAS ENTIDADES 

FEDERADAS 

SERVIZOS PROFESIONAIS  

 
 

SERVIZOS COMPLEMENTARIOS   

Asociación Lucense de Esclerose Múltiple, ALUCEM 

 O 6 de Marzo realizamos con todos/as os/as nosos/as socios/as a comida de 

confraternización.  

 O 21 de Maio celebramos xunto a outras dúas asociacións lucenses (Enriqueta 

Otero, mulleres luguesas contra a violencia de xénero, e ARELAS, asociación 

de familias de menores trans), a primeira Color run de Lugo, a primeira 

edición da carreira "DIVERSICORRE", unha carreira benéfica polo casco antigo 

de Lugo.  

 O 25 de Maio en conmemoración ao día Mundial da Esclerose Múltiple. 

Estivemos en dous puntos crave de Lugo con mesas informativas durante toda 

a mañá. O obxectivo que perseguimos foi o de concienciar e informar á 

sociedade lucense acerca do que é a Esclerose Múltiple e dar a coñecer a nosa 

asociación e a súa actividade. Estivemos no edificio da Xunta e no HULA 

(Hospital Universitario Lucus Augusti). 

 O 28 de Maio procedemos a nomear á nosa nova Xunta Directiva, encabezada 

pola nosa nova presidenta Rachel e cun gran equipo por detrás: Jose, Begoña, 

Mar e Verónica. Os cinco viñeron cargados con novas ideas e proxectos para a 

nosa asociación. Así mesmo Rachel converteuse na secretaría de FEGADEM.  

 Participamos no mercadillo “Diversiarte” os días 14, 15 e 16 de Decembro de 

2016. O obxectivo principal que perseguimos ao participar foi o de concienciar 

das dificultades ás que se enfrontan día a día as persoas con Esclerose 

múltiple na súa vida persoal, social e laboral e difundir os esforzos destinados 

a superalas que levan a cabo os gobernos e as asociacións.  

 E o 19 de Decembro, con motivo da celebración do Día Nacional da Esclerose e 

concienciar acerca desta 

enfermidade. Esta vez as mesas 

situámolas en 3 puntos distintos 

da cidade: no HULA, na Praza 

Maior e na Xunta de Galicia. 

Asociación Coruñesa de Esclerose Múltiple, ACEM Coruña 

 

XANEIRO 

 Curso básico en protección de datos. 

 Saida ao cine para o preestreno da película “La teoría del todo”. 

 Reunión de socios/as. 

FEBREIRO 

 Curso intenso de protección de datos e implantación da lei. 

MARZO 

 I xornadas de Lupus. 

 Xornadas de presentación de Ultratrail Camiños dos Faros. 

 Xornadas  de produtos de apoio EMS-COGAMI 

MAIO 

 Reunión de Xunta directiva. 

XUÑO 

 Conferencia de enfermidades raras en nefroloxía. 

 Taller de diversidade funcional no medio acuático. 

 Reunión de Xunta directiva. 

OUTUBRE 

 Curso de City Smart do Concello de A Coruña. 

 Día Mundial da EM. 

NOVEMBRO 

 Conferencia na Facultadd de Terapia Ocupacional 

da UDC. 

 Inauguración do taller creativo. 

 Xornadas de TO na promoción da saude. 

 Reunión de Xunta directiva e gala a favor da EM, cos artistas participantes. 

 Inauguración do curso de piscina. 

DICEMBRO 

 Charla en centro cívico de los Mallos con la Defensora del Pueblo de Galicia. 

Asociación Viguesa de Esclerose Múltiple, AVEMPO 

 

ACTIVIDADES DE DIVULGACIÓN E SENSIBILIZACIÓN: 

25/05/2016 Día Mundial da EM:  Xornada de Portas Abertas en AVEMPO. Mesa 

informativa na Rúa Príncipe. Ás 20:00 I Reto Solidario pola Esclerose Múltiple 

consistiu nun cordón humano de 500 metros. 

28/05/2016 Charla para pacentes. Poñentes: Dr. José María Prieto, Presidente da 

Sociedade Galega de Neuroloxía e o Dr. José Ramón Lorenzo, Vicepresidente da 

Sociedade Galega de Neuroloxía. 

13/07/2016 Charla de Solo Pélvico, impartida por Rebeca Sestelo e Susana Mínguez, 

fisioterapeutas de AVEMPO. 

2-3/09/2016 Colaboración no I Congreso dedicado ás enfermidades neurolóxicas 

AME, ELA y EM, celebrado en Cambados. 

 

ACTIVIDADES SOLIDARIAS: 

20/11/2016 IV Carrera Solidaria pola EM, con 1049 

corredores/as. 

15/12/2016 V Mercadillo Solidario pola Escleroses 

Múltiple. 

 

ACTIVIDADES DE OCIO E LÚDICAS: 

26/02/2016 Comida e festa de Carnaval. 

28/05/2016 Comida de socios/as polo día mundial da E.M. 

15/07/2016 Picnic de verán, no Parque Forestal O Vixiador 

07/10/2016 Visita guiada pola parte histórica do barrio de Bouzas-Vigo. 

18/12/2016 Cena de Gala de Nadal. 

Asociación Ourensá de Esclerose Múltiple, ELA, Parkinson e 

outras enfermidades neurodexenerativas, AODEM 

 

Programa de Traballo Social 

 Subprograma de Ocio e Tempo Libre Adaptado 

 Xornada lúdica e accesible na vila monumental de Baiona 

 Visita ao xacemento romano Aquis Querquennis  

 Visita ao Acuario de O Grove 

 Subprograma de Voluntariado 

 Taller de manualidades e reciclaxe “Reciclat-Em” 

Programa de Intervención Psicolóxica 

o Grupo de Axuda Mutua (GAM) de Esclerose Múltiple 

o Intervención neurocognitiva 

o Grupo de Axuda Mutua para coidadores/as de Parkinson 

Programa de Fisioterapia 

 Taller de Fisioterapia respiratoria en pacientes con ER 

 Taller de Cinesiterapia en Parkinson 

Programa de colaboración con DISCAFIS-COGAMI e con AIXIÑA 

Actividades de divulgación, participación social e comunicación externa 

 Feira da Saúde 2016     

 Presentación do Libro Blanco do Parkinson en España. 

  Recoñecemento do COB (Club Ourense 

Baloncesto) á labor de AODEM. 

 Xornada “envejecimiento: cerebro y 

corazón” 

 Día Internacional do Voluntariado. 

 Andaina solidaria ‘do Castelo aos tres ríos’ 

 Andaina Solidaria ‘Festa do Pan de Cea’ 

 Andaina solidaria ‘Do Pulpo’ 

Asociación Compostelán de Esclerose Múltiple, A.C.E.M. 

SANTIAGO 

 

o Golf adaptado, en colaboración coa Fundación la Rosaleda, a Real Federación 

Española de Golf e o Real Aero Club de Santiago. 

o Colaboración coa USC no programa de voluntariado a través do Servizo de 

Participación e Integración Universitaria. 

o Convenio de colaboración educativa coa USC: supervisión prácticum 

estudante de Educación Social. 

o Participación no Live Stream Event organizado por FEGADEM en colaboración 

con Novartis o 25 de febreiro, evento no que interviron especialistas de 

relevancia en EM. 

o Evento Solidario o 27 de febreiro en Villagarcía 

de Aurosa. 

o II Carrera e Andaina Solidaria pola EM o 29 de 

maio. 

o Visita de Ramón Arroyo a ACEM o 7 de 

setembro para a presentación do seu libro 

"Rendirse no es una opción". 

o Xornada de confraternidade o 22 de outubro. 

o Actividades de información e divulgación da doenza: mesas informativas e de 

captación de fondos en distintos puntos da cidade na semana previa ao Día 

Nacional da EM (18 de decembro). 

o A Carreira de San Silvestre Escolar en O Grove realizouse un ano máis con 

acento solidario en favor de A.C.E.M. 

o Accións formativas dos distintos técnicos do equipo. 

o Colaboración con AEIGA (Asociación de Empresas de Inserción de Galicia): 

ponencia sobre a EM 

Federación Galega de Esclerose Múltiple, FEGADEM 

 

FEGADEM durante o 2016 traballou de forma coordinada entre a Xunta 

Directiva e os/as técnicos/as das diferentes asociacións membro. Valorada a 

necesidade  de dispoñer dunha voz única, que transmita os intereses e necesidades 

dos/as seus/súas membros ante a administración pública e outros organismos públicos 

e privados, así como impulsar a imaxe social da Federación, unindo forzas e 

optimizando os recursos para continuar atendendo ó colectivo de persoas e familias 

con EM, FEGADEM a través dos Programas de cooperación da Consellería de Traballo e 

Benestar Social da Xunta de Galicia solicitou un/unha técnico/a en Integración social a 

finais de ano para comezar un proxecto de cara o 2017. 

 

O seu centro de traballo durante o 2016 situouse nas novas instalacións de 

ACEM, Asociación Compostelá de EM, Rúa Queixume dos Pinos, S/N,  en Salgueiriños. 

 

Entre as actividades que apoiou de maneira constante ao longo do ano, de cada 

unha das entidades que representa,  neste 2016 levou a cabo a seguinte actividade:  

Activar o diálogo en torno á Esclerose Múltiple, obxectivo principal do evento Live 

Stream, Santiago de Compostela, 25 de febreiro de 2016 

 

A Federación Galega de Esclerose 

Múltiple (FEGADEM) en colaboración con 

Novartis, presenta o  "Live Stream Event in 

EM", evento que se levou a cabo o xoves 

25 de febreiro dende as 18h ata as 20h, no 

Centro de Rehabilitación Integral de ACEM 

na rúa Queixume dos Pinos, en 

Salgueiriños. Participaron especialistas de relevancia en EM: un neurólogo, unha 

neuropsicóloga, un dietista e un fisioterapeuta. Dende Santiago destacamos a 

intervención do Dr. José María González Prieto (neurólogo do CHUS).  

Foi transmitido en vivo a través do canal de Youtube de Novartis e fomentouse 

o diálogo e a interacción cos/as pacientes a través da conta de twitter @LivingLikeYou 

e o hashtag #DisruptingMS 

O evento realizouse en inglés, contando cun servizo de tradución simultáneo a 

distintos idiomas (francés, italiano, alemán, portugués e español) e tratáronse todas 

aquelas dúbidas que poidan xurdir acerca da enfermidade, dos últimos avances 

terapéuticos (fármacos, terapias, etc).  

CONTA DE PERDAS E GANANCIAS  

BALANCE  

 


